
DOKUMENT KONSULTIMI
PËR PROJEKTLIGJIN PËR INOVACION DHE NDËRMARRËSI

PËRMBLEDHJE E SHKURTËR PËR HARTIMIN E DOKUMENTIT  PËR PROJEKTLIGJIN PËR INOVACION DHE NDËRMARRËSI

Hartimi i Ligjit  Për Inovacion dhe Ndërmarrësi është dokument i rëndësishëm, për subjektet dhe individët që kryejnë veprimtari inovatore, qëllimi i të cilave është modernizimi i ekonomisë, zhvillimi dhe zbatimi i inovacioneve të produktit, shërbimit, prodhimit ose procesit. Arsyeshemëria për hartimin e këtij dokumenti është se rregullon organizimin, kushtet dhe mënyrën e mbështetjes, promovimit dhe nxitjes së  aktiviteteve inovative me ndikim në ndërmarrësi, që synojnë zhvillimin social dhe ekonomik të vendit. 
Përshkrimi i shkurtër i çështjes

Hartimi i rregullativës ligjore për inovacion dhe ndërmarrësi do të shërbej si një mundësi e shkëlqyer për inkuadrimin dhe avancimin e femrës dhe të rinjve në të bërit biznes me idetë e tyre inovative dhe mbështetjen financiare përmes Fondit të inovacionit i cili do të themelohet si  entitet i ri në kuadër të Ministrisë përkatëse të Industrisë, Ndërmarrësisë dhe Tregtisë dhe  do të jetë mekanizëm për zbatimin e formave të mbështetjes, promovimit dhe nxitjes së inovacionit për ndërmarrjet dhe individët inovativ. Burimet për mbushjen e këtij fondi parashihen të sigurohen nga: buxheti i Republikës së Kosovës; organizatat financiare ndërkombëtare; programet ndërkombëtare për inovacion; sektori privat të ashtuquajtur investitorët e ndërmjetëm (p.sh. bizneset dhe investitorët engjëj); kredi të buta; burimet e financimit nga shuarja e taksave, tarifave, qirasë së tokës, barrës së tokës dhe detyrimeve të tjera financiare në përputhje me rregulloret e ligjit përkatës. Personat fizikë ose juridikë, të cilët kanë themeluar ose synojnë të themelojnë një biznes të bazuar në ide inovative biznesi, me qëllim vetëpunësimi, ose zgjerimin e biznesit ekzistues, do të kenë mundësi të jenë përfitues të granteve të shtetit të parapara për inovacion nga njësitë zbatuese përkatëse të ministrisë përgjegjëse.
Hartimi dhe zbatimi i politikave për krijimin e një mjedisi të përgjithshëm ligjor dhe institucional, u mundëson personave juridikë dhe fizikë duke ofruar programe të ndryshme për mbështetje financiare, duke zhvilluar dhe zbatuar programe të projekteve të asistencës teknike, duke ofruar mbështetje në digjitalizim nëpërmjet teknologjisë së informacionit dhe komunikimit dhe teknologjive të tjera të avancuara, duke siguruar ngritjen e kapaciteteve për përmirësimin e shkathtësive të ndërmarrësisë, duke siguruar infrastrukturën dhe/ose shërbimet e duhura për inovacion dhe ndërmarrësi, inkubatorëve të biznesit, qendrave të inovacionit dhe çdo forme tjetër që gjykohet e nevojshme për zhvillimin e projekteve dhe ideve kreative dhe inovative.
Qëllimi i konsultimit
Qëllim kryesor i konsultimit të dokumentit për hartimin e  Ligjit  Për Inovacion dhe Ndërmarrësi, është që Organi Propozues të sigurojë opinionet, rekomandimet nga grupet e caktuara të interesit që merren me këtë veprimtari. Një  kontribut të veçantë mund të ofrojnë edhe institucionet që janë të ndërlidhura me këtë fushë të rëndësishme si dhe  institucionet ndërkombëtare të vendosura në Kosovë, të cilat në një mënyrë apo tjetër janë edhe monitorues të zbatimit të legjislacionit në fuqi. 
Për këto dhe për arsye të tjera, Ministria e Industrisë, Ndërmarrësisë dhe Tregtisë ka konsideruar që forma më e mirë e procesit të politik bërjes, është konsultimi i hershëm me grupet e interesit, të cilat në një mënyrë apo tjetër, ndikojnë drejtpërdrejtë në përmirësimin e cilësisë së këtij dokumenti.
Procesi i konsultimeve me grupet e interesit do të bëhet në formë të shkruar, ku në mënyrë të detajuar, do të bëhen pyetjet për çështjet e propozuara. Përveç pyetjeve të cilat ne si organ propozues i kemi caktuar, grupet e interesit, do të kenë mundësinë të propozojnë  edhe  çështjet  tjera të cilat mendojnë se janë të rëndësishme dhe të nevojshme për diskutim. Ofrimi i përgjigjeve të qarta dhe të argumentuara, do të kontribuonte drejtpërdrejtë në përmirësimin e cilësisë së Draftit të propozuar. Të gjitha komentet, rekomandimet, alternativat tuaja të propozuara në këtë Draft, ne si institucion  propozues, do të analizojmë dhe në afatin sa më të shkurtër, do të mundohemi  t’i inkorporojmë pa e cenuar materien e këtij dokumenti. Draftin përfundimtar së bashku me tabelën informuese, do t’ua përcjellim të gjitha grupeve të përfshira në konsultim.
Afati përfundimtar për dorëzimin e përgjigjeve

Afati përfundimtar i dorëzimit të kontributit me shkrim në kuadër të procesit të konsultimit të dokumentit për Projekt Ligjin  Për Inovacion dhe Ndërmarrësi është deri më datën 13.12.2023
Të gjitha komentet e pranuara deri në këtë afat do të përmblidhen nga ana e personit përgjegjës.

Të gjitha kontributet me shkrim duhet të dorëzohen në formë elektronike në adresën elektronike: Laura.zherka@rks-gov.net me titull “Projekt Ligji Për Inovacion dhe Ndërmarrësi”.
Ju lutemi që në kuadër të kontributit tuaj me shkrim, të specifikoni qartë së në çfarë cilësie jeni duke kontribuar në këtë proces konsultimi (p.sh. në cilësi të përfaqësuesit të organizatës, kompanisë, në cilësi individuale, etj.)

Komentet nga organizatat

Ju lutem, që komentet tuaja të ofrohen sipas udhëzimeve të shënuara më poshtë:

Emri i organizatës që jep komente:

Fushat kryesore të veprimit të organizatës:

Informatat e kontaktit të organizatës (adresa, e-mail, telefoni):

Data e dërgimit të komenteve: 

Forma e kontributit është e hapur, mirëpo preferohet që kontributet tuaja t’i përfshini në kuadër të tabelës së bashkëngjitur më poshtë në këtë dokument, e cila përfshin çështjet kyçe të këtij dokumenti.

	
	Çështjet kyçe


	Komente rreth draftit aktual
	Komente shtesë

	1
	Cili është opinioni juaj i përgjithshëm rreth Projektligjit Për Inovacion dhe Ndërmarrësi?
	
	

	2
	A mendoni se janë të përfshira në mënyrë të mjaftueshme Aktivitetet e mbështetjes inovative dhe të ndërmarrësisë?
	
	

	3
	A mendoni se duhet të jenë përfitues edhe Subjektet tjera  që përfitojnë grante institucionale sipas nenit 8 paragrafi 2 ?
	
	


Bashkëngjitur me këtë dokument, gjeni “Projekt  Ligjin Për Inovacion dhe Ndërmarrësi.

